O BERCE DO CANTEIRO


As mans daquel home, firmes e seguras, falaban das vidas marcadas pola maestría daqueles canteiros, que se forxaron nunha terra única, enfeitizada pola súa beleza e grandeza, perante os ollos de Deus.


-Vin, por primeira vez a súa faciana branca, reflexada no fondo dun mar, cheo de luz e misterio, entón, comprendín axiña, que gardaba na profundidade do seu corazón segredos que só el sabía, e coma se fose un vello tesouro, conservaba anos tras ano, sen sospeitar que algún día chegaría a hora e podelo abrir.


-Seus ollos azuis semellaban estar cheos de bágoas de tristura, coa rabia contida dentro do seu corpo, sentiu a friaxe daquel estrano intre. Entón, ollou cara o xardín da eternidade, e berrando coma se a vida lle fose nelo, preguntoulle o señor:


-¡Meu Deus! ¿cal é a túa vontade nesta terra?.


Xesús que o vira chorar respondeu:


-¡Fillo meu! Colle o teu cincel, e esculpe na pedra o fillo de Deus, que coma unha estrela, guiará os sedentos e famentos peregrinos, que irán polo camiño da luz, da verdade e da vida. Protexidos baixo o teito das estrelas.


Os días pasaban paseniño, e as primeiras neves mollaban as rúas daquela fermosa vila mariñeira onde todo semellaba apacible, día tras día.


As súas xentes erguíanse moi cedo para traballar darreo, para aqueles patróns que ían menguando a saúde dos seus humildes e pobres traballadroes, na que a verba cansanzo era insignidicante, para os que tiñan o poder de mandar rexidos polo egoismo dos seus corazóns, carentes de sentimentos doentes, que coma sempre sofrían a esmofa duns tempos miserables e agónicos. 


Todo ocorría, naquel Nadal daquel 1950 na rúa das Pombas, no terceiro andar, cando Uxía aqueixada polas dores do parto, tirou canto había enriba da mesa da cociña, para deitarse, e pedir axuda da súa irmá Nela, que naqueles intres estaba rematando un biscoito feito con pasas e amorodos, que tanto gustaba do padar de Uxía. Aquela noite na que a chuvia esbaraba tra-la ventá da cociña, as árbores de camelias brancas anunciaban, a chegada dun novo ser. Sentiu Nela o berro doente da súa irmán, que precisaba da súa axuda urxente. Entón, tirou co pano enriba da tixola, que tiña na cociña e acudiu coma un foguete a socorrela.


A pobre da muller facendo uso da súa grande valentía, colleu toda-las potas que tiña a disposición, e quentou auga, enriba da cociña de leña, e así axudar no alumeamento da súa irmá tan querida.


O picariño, nacera cheo de vida e saude sen deixar de berrar naquel fermoso berce abaneado polas máns do sei pai Andrés, que cun gran sorriso facía daquel pequeno, un heroe de contos de fadas e príncipes encantados. 


Ían pasando os anos con lentitude e Andrés, quería un futuro prometedor para o seu fillo Xosé, que coma unha bolboreta branca, non deixaba de voar coa imaxinación propia dunha mente inocente e pura. Mentres o pequeno Xosé ía polas rúas daquela vila choutando de charco en charco, os gatiños que se atopaban orfos de pai e nai ían tras del, miañando piedade para aquelas mans que os quixera levar o limbo da felicidade e da xustiza. Xosé era un neno bó, que quería asistir as catequesis daquel bendito crego, facendo as veces moitas preguntas, que non tiñan resposta, deixando a mente do cura pensativa, perante dalgunha imaxe sagrada, tra-la magnitude daquela intelixencia vivaracha que todo quería saber sobre o pecado do home neste mundo.


Por aquel entón mariñeiros e canteiros xuntábanse para alegrar a vila cantando panxoliñas propias do Nadal, mollados por dentro, co chiquito que tomaban cando visitaban os oráculos da saude, chamados tabernas, có propósito, que o párroco amigo, se enterara daquela xuntanza, e participar dela, poñendo por suposto aquelas perras chicas sobrantes do peto das ánimas, e así emprender unha noite de troula xustificada por aquela alma caritativa.


O boticario da vila que non aturaba ós cánticos daqueles anxos mandados por Deus, picoulle a curiosidade e coma quen non quere a cousa preguntoulle o raparigo:


-¡Neno!¿elo, ti sabes quenes son, ises homes que veñen berrando coma demos?.


-Bueno..., dixo o neno picaramente; -¡elle a Santa Compaña, meu!, que veñen por vostede se non lle dá un anaco de bica quente e un pouco de xamón.


-E ti, pillabán, ¿por qué sabes que veñen por min?


-Porque mo dixeron eles, mentres ían de taberna en taberna.


Aquel boticario rabioso pola esmofa do rapaz, foi tras deste cunha caxata na man maldecindo unha e outra vez aquela burla piadosa que deixaba a Don Antonio, o boticario coma un verdadeiro tacañon e amargado da vida.


Botando fume pola boca e peidos polo cú, aquel home sentiuse ferido, pois sofría o parecer dunha enfermidade chamada, farturencia, según decíanos veciños colindantes por aquelas ventosidades.


Don Antonio, cada vez que vía o rapaciño, ía correndo tras da súa pel, con moita rapidez, e coma se se tratrara dun lobishome famento, chamou polo cativo con ollos de vinganza, decíndolle a este.


-¡Fillo dun can!.


-¡Fillo dunha jata mal parida!


-¡O día que te colla vas mexar por ti pis amarelo!


-¡Coma si o pis, fora de outra cor, vaia por Deus.....!, decía o picariño mentres corría desesperadamente.


Pero aquel rapariguiño votoulle coraxe aquela situación tan difícil para el, e no medio do camiño, colleu unhas cascudas negras, coma os pecados daquel infeliz, tirándollas a face colorada do home, repetindo unha e outra vez aquelas cantigas que o fixeran tolear de todo.


-¡Noite de meigas, noite estrelada, levade o boticario, a Santa Compaña!


Mentres que o boticario corría rabioso tras daquela alma en pena sen saber como fora arremeteu o seu corpo delicado contra unha árbore maliciosa, que por casualidade fora posta por mandato del, indo po carallo os atributos máis preciados que tiña aquela víctima da farturencia ventósica, que despedía pola chamada retaguardia dos cherios insoportables.


Unha mañá cedo, Xosé, decidira saír a brincar cos nenos da vila como fixera sempre, e contarlles o sucedido, co conselleiro da saude que non era outro que o boticario.


Xuntando a tódolos rapaces ó redor del, e punto por punto explicándolle a todos xuntos, o que viran os seus ollos naquela noite, onde as estrelas brilaban con moita forza, e o poder dun home feiticeiro apoderábase de tódalas criaturas da oscuridade alí presentes. Convertindo o corpo de Don Antonio nun lobishome perigoso.


Os nenos que se atopaban preto de Xosé, ollaron  aquel rapaz coma se fose unha pantasma condenada a levar o peso do mal na fraxilidade do seu corpo, sen poder salvar as súas almas do lume do inferno, captando a mensaxe en cada intre, tremendo de medo perante aquela  criatura.


Xosé, so quería darlles unha lección aqueles picariños que nun tris, pensaron que eles tamén se poderán converter en lobishomes, se non compartían cos demáis nenos, aquelas lambetadas, que lles daban os seus avós, como premio a un bo comportamento, abrindo os seus pequenos corazóns, a unha xenerosidade sen fronteiras.


Aquela tardiña a néboa era espesa e Xosé so poido ver a imaxe dun home que se atopaba sentado enriba dunha pedra antiga, tiña as mans ocupadas por un vello cincel que manexaba mentres esculpía un fermoso corazón, coa mirada perdida na oscuridade dos seus grandes ollos.


O cativo achegouse paseniño onde aquel home e lle preguntou titubeando,


-¿quen é vostede?, o home que seguía traballando naquel corazón, respondeu:


-Son un vello canteiro cego, que quere pasar os últimos días da súa vida esculpindo lembranzas.


O neno abraiado pola contestación daquel home, volveu a preguntar:


-¿Cómo se chama vostede?


-Xosé Bouzo, contestou o canteiro.


-¿E que fai aquí?, preguntou o cativo finalmente.


-Estou perante o vivaracho do meu neto, insinándolle segredos que forman parte do noso oficio. Naquel intre, avó e neto, déronse unha aperta sen querer separarse un do outro intervindo unha vez máis a forza dun destino que marcaría as vidas de dúas almas que por partida dobre se semellaban xemelgas unha ca outra.


O abalar daquel berce silencioso, facíame lembrar que volvería ollar aquel cativo e a súa nai pola fiestra da melancolía, ca que o meu corazón, sentía nostalxia daqueles seres tan maravillosos.


Aquel pequeno, quería levar o seu avó a súa casa, para que tivera os coidados pertinentes, sen que lle faltase de nada, pero Xosé explicoulle ó seu neto que eses coidados xa os recibía el, coa axuda dunha irmá, que quedara solteira, querendo facerlle fronte as adversidades daquela vida, con esencia a melancolía. 


Vencido polas súplicas do seu neto Xosé, o canteiro non rexeitou en complacer os dexesos daquel neno, que rabeaba por coller as máns firmes do seu avó querido, e levalo con el, ata o fin do mundo. Partícipe dunha ledicia que só el, podía ver nos ollos daquel canteiro, xa que na oscuridade daquela vida, viu un camiño cheo de luz que alumeaba a súa figura como o mesmo sol. Collera aquel picariño unha pequena corda, agochada no vello alpendre, e con moita delicadeza díxolle o seu avó, -mestre colle esta corda nas túas máns que eu paseniño levareite o noso lar.


Cando chegaron ámbolos dous o seu destino, Xosé chamou a porta insistindo unha e outra vez, ¡papá!,¡papá!,ábreme pronto, traio un agasallo para ti.


Andrés abriu a porta, e cando, viu, a seu pai, este, votouse a chorar tremendo coa emoción. Xosé colleu as máns do seu fillo, e lle dixo:


-¡Fillo, xa podo ver a bondade deste cativo nos ollos do meu corazón!


-¡Papá, deixame quedar co avó para sempre,¡prégocho...!, eu coidarei del, coma ti coidache de min ata agora!, dixo o pequeno.


O pequeño quedou co seu avó, aprendendo día tras día, segredos de cantería, formándose outra xeración de canteiros loitadores, facendo e construindo casas señoriais, blasóns que falaban da nobreza das súas xentes, e cruceiros xentiles que axudaban ós peregrinos a levar mellor o seu camiño. Unha das cousas que formaban parte daquelas vidas tan enxebres era o rito diario de lavala face no mar, cheo de luz, onde dous corazóns facían un mesmo, ata o fin das súas vidas.


Cumpridos os quince anos, Xosé, prometéralle o seu avó que quería esculpir a súa faciana branca na pedra, onde acostumaban a sentarse a charlar sobre as cousas da vida. Xa que aquela promesa era a ilusión dunha entrega a moitos anos de traballo e sacrificios.


Esa noite avó e neto deitáronse para descansar daquela charla, que non tiña fin.


A mañá seguinte, Xosé chamou polo seu mestre, petándolle na porta da súa habitación.


-¡Avó, érguete!,¡home, mira que mañá tan fermosa, desperta axiña, lacazán!.


Pero, o avó, non respondía as verbas do seu neto, o velo deitado, sen decir nada, votouse sobre o seu leito berrando coma un desesperado,-¡desperta, mestre!,¡que temos que lava-la nosa face naquel mar cheo de luz!.


O mozo que sostiña o corpo sen vida do se avó entre as máns, ollou cara o xardín da eternidade, e díxolle o señor,-¿por qué mo quitache?, ¿por qué?,¡meu Deus!, reclamándolle unha e outra vez a vida do seu mestre canteiro.


Sentín as badaladas do Campo Santo, que soaban a amargura, pois naquela oscuridade do cadaleito levaban a metade do corazón daquel cativo. Era tanta a dor que sentía Xosé, pola perda do seu avó que quedou chorando toda a noite perante daquela pedra da vida. Mentres daban sepultura o corpo sen vida de Xosé, o mozo colleu o seu vello cincel, e esculpiu a face do seu mestre, vendo así cumprida a súa promesa.


Aquel heroe da cantería fixérase maior, e aquela mañá sentiu un cansazo extrano no seu corpo. Quiso ir ata o mar cheo de luz, para lava-la súa face, axonlleouse e viu a imaxe do seu avó, que o chamaba, quedando durmido para sempre, preto dela.


O abalar daquel berce tan silencioso, fíxome lembrar, que eu tamén levo na profundidade do meu corazón, a imaxe do meu mestre canteiro.




Adeus mestre.

